
Окуу-тарбия жараянында программалык материал-

дарды терең өздөштүрүүдө студенттердин тигил же бул 

предметке болгон кызыгуусун арттыруу, кесипке туура 

багыт берүү жана алардын ар тараптан өнүгүүсүнө 

түрткү берүү сабак учурунда жетишсиздик кылат. Аны 

үчүн сабактан тышкаркы иштерди, атап айтканда мате-

матикалык ийримдерди түзүп, математикалык күн, жу-

малык, айлыктарды жана көргөзмөлөрдү өткөрүп, кече-

лерди, викториналарды, эстафеталарды, конкурстарды 

уюштуруп, математикалык басма сөздөрдү чыгарып, та-

ланттуу студенттердин шык-жөндөмдөрүнүн өсүшүнө 

түрткү берип, өбөлгө түзүү керек. Мектепте, колледж-

дерде окутулуучу предметтердин арасынан математика-

га негизги орундардын бири катары ажыратылганы белги-

лүү. Айта кетчү нерсе, математиканы окууда студент-

тердин, студенттер чыныгы дүйнөнүн мейкиндик форму-

лаларын жана сандык катыштарын үйрөнүшөт, дүйнөгө 

көз карашы калыптанат, электрондук эсептөө машинала-

рын өздөштүрүүгө база түзүлөт, жаштар күндөлүк тур-

мушка, эмгектенүүгө даярдалат, алардын ойлоосу, пикир 

жүргүзө билүүсү калыптанат. Ал үчүн алгач математи-

кага кызыктыруу, математиканын кең аалам экенин 

түшүндүрүү иштери алдыбызда турары көрсөтүлөт. 

Негизги сөздөр: традициялык, викторина, дифферен-

цирлештирүү, индивидуалдаштыруу, логикалык ойлоо, по-

пулярдуу, ааламдашуу, объективдүү, системалуу, портфо-

лио. 

При глубоком усвоении программных материалов в 

учебно-воспитательном процессе во время занятий не хва-

тает заинтересованности учащихся в том или ином пред-

мете, профессиональной ориентации и стимулирования их 

всестороннего развития. Для этого необходимо проводить 

внеурочную работу, в частности, создавать математиче-

ские кружки, проводить математические дни, недели, ме-

сячники и выставки, организовывать вечера, викторины, 

эстафеты, конкурсы, выпускать математические изда-

ния, стимулировать и способствовать росту способнос-

тей талантливых студентов. Известно, что среди предме-

тов, преподаваемых в школе, колледжи отводят матема-

тике одно из ключевых мест. Следует отметить, что при 

изучении математики студенты, студенты изучают 

пространственные формулы и количественные соотноше-

ния реального мира, формируется мировоззрение, создае-

тся база для освоения электронных вычислительных ма-

шин, молодежь готовится к повседневной жизни, труду, у 

них формируется мышление, умение рассуждать. Для это-

го сначала надо заинтересоваться математикой, объяс-

нить, что математика-это огромная вселенная. 

Ключевые слова: традиционный, викторина, диффе-

ренциация, индивидуализация, логическое мышление, попу-

лярный, глобализация, объективный, систематический, 

портфолио. 

With a deep assimilation of program materials in the 

educational process during classes, there is not enough interest 

of students in a particular subject, professional orientation and 

stimulation of their comprehensive development. In order to do 

extracurricular work, in particular, to create mathematical cir-

cles, mathematical spend days, weeks, months and exhibitions, 

organizing events, quiz, races, contests, produce mathematical 

publications, to stimulate and foster the growth abilities of talen-

ted students. It is known that among the subjects taught at 

school, colleges assign mathematics one of the key places. It 

should be noted that when studying mathematics, students, stu-

dents study spatial formulas and quantitative relations of the 

real world, a worldview is formed, a base is created for the deve-

lopment of electronic computers, young people are prepared for 

everyday life, work, they form thinking, the ability to reason. To 

do this, first you need to get interested in mathematics, explain 

that mathematics is a huge universe. 

Key words: traditional, quiz, differentiation, individuali-

zation, logical thinking, popular, globalization, objective, syste-

matic, portfolio. 

Окутуунун эң алгачкы күндөрүнөн баштап класс 

коллективи предметти өздөштүрүүсү боюнча бир не-

че топторго бөлүнүп калат: программалык материал-

ды кызыгуу менен жеңил өздөштүргөн студенттер ма-

тематиканы үйрөнүүдө канааттандыраарлык натый-

жага жетишкендер жана математиканы түйшүктүү 

эмгектин жардамында араң өздөштүргөн студенттер. 

Бул көрүнүш окутууну дифференцирлештирип, инди-

видуалдаштырылып жүргүзүүнү талап кылат. Бирок 

сааттык окутуу мезгилинде математикадан берген 

окутуучунун окуутуунун мындай уюштурууга мүм-

күнчүлүгү жокко эсе. Предмет боюнча жүргүзүлүүчү 

сабактан тышкаркы иштер мына ушул кемчилдик-

терди кандайдыр бир деңгээлде жоюуга жардам бе-

рет.  

Математика боюнча сабактан тышкаркы деп, са-

бактан башка учурда окутуучунун студенттер менен 

жүргүзүлгөн милдеттүү эмес жумуштарынын систе-

масын түшүнөбүз. 

Сабактан тышкаркы иштердин студенттер менен 

белгилүү эки түрү бар: Математикадан жетишпеген 

студенттер менен иштөө (кошумча сабактар) жана 

традициялык түшүнүктөгү сабактан тышкаркы иштер 

(математикага жөндөмү бар, кызыккан студенттер 

менен иштөө) [1].  

Математика сабагы боюнча сабактан тышкаркы 

иштер негизинен студенттердин математика боюнча 

билимдерин кеңейтүү, анын жаңы тармактары менен 

тааныштыруу, ага кызыгуунун арттыруу жана сту-

денттерди математиканын айрым маселелерин өз ал-

дынча чече билүүгө машыктыруу максатын көздөйт.  

Окуу программасынын жана окутуучунун уба-

кытынын ченелүү болушу сабак убагында математи-

калык өтө кызыктуу бир катар фактыларга толугураак 

токтолуп отурууга мүмкүнчүлүк бербейт. 

Системалуу түрдө жүргүзүлүүчү сабактан тыш-

каркы иштер студенттердин предмет боюнча били-

мин бекемдейт, программалык материалдарды терең-

детип үйрөнүү менен гана чектелбестен, математика-

нын түрдүү областарынан алынган темаларды, алар-

дын практикалык маанилерин, тарыхый келип чыгуу 

материалдарды да кароого болот [2].  

Сабактан тышкаркы жумуштарды пландашты-

рууга жана өткөрүүгө төмөнкү максаттарды негиз кы-

лып алуу зарыл: 

 программалык материалдарды терендетүү; 

 студенттердин логикалык ойлоосун, пикир жүр-

гүзө билүүсүн өстүрүү; 

 студенттердин сөз байлыгын өстүрүү, өз алдын-

ча докладдар, билдирүүлөр жасоого үйрөтүү; 

 студенттерды өз алдынча кошумча адабияттар-

дан пайдалана билүүгө тарбиялоо; 

 студенттерге политехникалык билим берүү ж.б.  

Математикалык ийримдерди пландаштырып, 

системалуу өткөрүп туруу, кечелерди даярдоо, мате-

матикалык дубал газеталарды чыгаруу, математика-

лык кааналарды жасалгалоо – студенттердин билим 

деңгээлин жана аң-сезимин арттырат.  

Сабактан тышкаркы иштерди дайыма жогорку 

деңгээлде өткөрүү мугалимдин аброюн, студенттер 

менен болгон байланышын күчөтөт, кадыр-баркын 

көтөрөт. Мунун бардыгын окуу тарбиялоо ишинин 

сапатын жакшыртууга алып келет.  

Математика боюнча сабактан тышкаркы иштер-

дин түрлөрү өтө көп: 

- Математикалык ийримдер;  

- Математикалык экскурсиялар;  

- Моделдер, көргөзмө куралдар жасоо;  

- Математикалык кечелер, викториналар, оюн-

дар;  

- Математикалык шайыр тапкычтар ийрими; 

- Математикалык жумалыктар, декадалар, ай-

лыктар; олимпиадалар, лекториялар ж. б. [3]. 

Аларды шарттуу түрдө төрт топко ажыратууга 

болот: 

1. Сабактан тышкаркы иштердин негизи, иштин 

жүргүзүлүүчү түрлөрү (математикалык ийримдер, 

олимпиадалар, математикалык каанасынын иши); 

2. Сабактан тышкары иштердин мезгил-мезги-

ли менен жүргүзүлүүчү түрлөрү (математикалык ке-

челер, оозеки журналдар, математика күнү, жумалы-

гы, айлыгы, экскурсиялар, популярдуу лекциялар, 

көргөзмөлөр); 

3. Жарыштар, математикалык көңүл ачуулар 

(викториналар, эстофеталык оюндар, конкурстар, 

шайыр тапкычтар ийрими).  

4. Колледждин математикалык басма сөзү, кол-

ледждин математикалык турмушунун маалымдуулу-

гу (дубал газеталар, радио-газеталар, фотогазета, ма-

тематикалык баракчалар, стенддери, фотомантаж-

дар). 

Колледждерде иштеп жаткан окутуучуларыбыз 

азыркы математиканын акыркы илимий жетишкен-

диктерин тынымсыз иликтеп окуп, терең өздөштүрүп, 

окутуу ишин өз табиятына ылайыктап туура уюштура 

билгенде гана билим берүүнүн мазмуну илим-техни-

канын азыркы деңгээлине туура келет. Ансыз коллед-

жибиз ааламдашуу шартында коомубуздун милдетин 

аткара албайт, ансыз жаш муундарыбызды жашоо 

тиричилигинин бүгүнкү талабына жана максаттарына 

ылайык тарбиялап жетилдире албайт. Ансыз билим 

берүүнүн үч өзөк мазмунунун маңыз маанисин толук, 

аңдап түшүнө албайт. Андыктан окутуучу өтүп кел-

ген предметке алгач студентте баш оту менен кызы-

гуу жаралышы керек. Колледжде билим берүүнүн 

жана предметке кызыктыруунун ал предметке болгон 

тартылуусун төмөнкү үч өзөк мазмунунан кыскача 

мүнөздөмө беребиз [4]. 

Жалпы билим – табият, коом, адамдын ойлоосу 

жана көркөм өнөрдүн илимий негиздери жөнүндөгү 

билимдин системасы болуп саналса, бул системага 

баардык адам кайсы кесипте иштегенине карабастан 

ээ болууга тийиш экендиги баарыбызга маалым. Ал-

бетте, бул система окутуучуларда негизги маселе ка-

тары каралат. Жалпы билим берүү, ошондай эле пред-

мет боюнча сабактан тышкаркы иштер акыл тарбия-

сын ишке ашыруунун негизги каражаты, илимий ал-

ган билимдердин негизин өздөштүрүү менен өтүлгө-

нүн өз турмушунда колдонуп, студенттердин акыл 

күчтөрү өсүп, билимди өздөштүрүүгө болгон кызы-

гуусу калыптанып, акыл эмгегинин маданиятына ээ 

болууга жарата алат.  

Математика предмети боюнча сабактан тышкар-

кы иштер студенттерге айлана-чөйрөдөгү чындыктын 

өсүүсүнүн объективдүү мыйзам ченемдүүлүктөрү жө-

нүндө түшүнүк берип, жаңылыш идеологиянын айы-

бын ашкерелейт. Теорияда алган билимдерин практи-

касында колдонууну үйрөнүшүп, бекемдей алышат.  

Эгер мисал катары айтып кетсек, үч бурчтуктар 

жөнүндө кандайдыр тема коюлуп, сабактан тышкар-

кы иштер же болбосо кече уюштурула турган болсо, 

анын илимий билимдердин негизи болуп – колледж-

дин студенттери үчүн жеткиликтүү, бири-бири менен 

логикалык жактан тыгыз байланышкан илимдердин 

негиздерин, ал илимдин негизги фактыларын, түшү-

нүктөрүн, закондорун да, илимге тиешелүү кубулуш-

тарды изилдөөнүн элементардык усулдарын да, или-

мий ачылыштарды турмушта, табиятта пайдалануу 

ыктарын да өзүнө камтыйт.  

Ф.Энгельс «Анти-Дюринг» деген эмгегинде 

жалпы элдик колледж студенттерине дүйнөнү жана 

турмушту түшүнүүсүнө тиешелүү илимдин бүт тар-

мактарынын негиздерин жана маанилүү жетишкен-

диктерин берерин баса белгилеп жазган.  

Колледждин математика предметине болгон кы-

зыгуусун арттырууда жана ар түрдүү сабактан тыш-

каркы иш- чараларды өткөрүп туруунун мааниси зор. 

Андай жумуштарды туура жана чыгармачылык менен 

ырааттуу алып баруу, бир жагынан, программалык 

материалдарды тереңдетип, үйрөтүүгө мүмкүндүк 

берсе, экинчи жагынан, тарбиялык да милдет аткарат. 

Ошондой эле студенттердин логикалык ойлоосун, 

сүйлөө кебин өстүрөт, ортоңку жана жогорку класс-

тарда түптөлө турган кесип тандоосуна да түрткү 

берет. Эң башкысы, өз алдынча иштөө жөндөмүн арт-

тырып, кошумча адабияттарды изденип пайдалануу 

билгичтигинин пайдубалын калыптайт. 

Сабактан тышкаркы иштер студенттердин мате-

матика сабагы боюнча билимдерин кеңейтүү жана 

тереңдетүү, кийинчерээк мисал жана маселелерди чы-

гаруу боюнча көнүгүүлөрдү аткаруу, программадан 

тышкаркы айрым маселелер менен тааныштыруу, 

математиканы турмуш менен байланыштыруу мүм-

күнчүлүгүн берет. 

Программалык материалды терең өздөштүрүү 

процессинде, студенттерди предметке болгон кызы-

гуусун тарбиялоодо кесиптик туура багыт берүүдө, 

студенттерди ар тараптан тарбиялоодо, предметтик 

сабактар менен бирге сабактан тышкаркы жумуштар 

да педагогикалык чоң мааниге ээ. Илимдин айрым ба-

гыттары боюнча таланттуу жаштарды тарбиялоодо 

өлкөбүздө уюштурулган айрым атайын мектептер, 

атайын интернаттар чоң иштерди жүргүзүшүүдө. 

Бирок алар бардык колледждердин таланттуу жашта-

рын камтый алышпайт. Ошондуктан колледждерде 

сабактан тышкаркы иштерди туура пландаштырып, 

үзгүлтүксүз өткөрүп туруу максатка ылайыктуу.  

Системалуу түрдө жүргүзүлүүчү сабактан тыш-

каркы иштер студенттердин ошол предмет боюнча 

билимин бекемдейт, программалык материалды те-

реңдетип үйрөнүүгө мүмкүндүк берет.  

Окутуунун эң эле алгачкы күндөрүнөн баштап 

класс коллективи предметти өздөштүрүүсү боюнча 

бир нече топторго бөлүнүп калат: 

а) программалык материалды кызыгуу менен же-

ңил өздөштүргөн студенттер;  

б) математиканы үйрөнүүдө канааттандыраар-

лык натыйжага жетишкендер; 

в) математиканы түйшүктүү эмгектин жарда-

мында араң өздөтүргөн студенттер. 

Бул көрүнүш окутууну дифференцирлештирип, 

индуалдаштырып жүргүзүүнү талап кылат. Бирок 

салттык окутуу мезгилинде математика предметинен 

берген окутуучунун окутуунун мындай уюштурууга 

мүмкүнчүлүгү жокко эсе. Предмет боюнча жүргүзү-

лүүчү сабактан тышкаркы иштер мына ушул кемчил-

диктерди кандайдыр бир деңгээлде жоюуга жардам 

берет.  

Математика боюнча сабактан тышкаркы иштер 

деп, сабактан башка учурда окутуучунун студенттер 

менен жүргүзгөн милдеттүү эмес жумуштарынын 

системасын түшүнөбүз. Кошумча катары айта кетчү 

нерсе математикалык ийрим студенттин ой-жүгүр-

түүлөрүн, логикасын талап кылат. Ошондой эле мате-

матикалык ийрим мээ кыртышын жөнгө салат. Мате-

матикалык ийримде студенттердин логикалык ой жү-

гүртүүсүн өстүрүү жөнүндө сөз кылсак [4]. 

Турмуш – бул баян. Бул баяндар турмуштук кыр-

даалдардын чындыгын канчалык көрсөтсө, адам таж-



 

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 1, 2021 

  

 172  

 

 

 

 

DOI:10.26104/NNTIK.2019.45.557 

рыйбасынын бардык чен өлчөмдөрүн окуп-үйрөнүү-

дө жана түшүнүүдө орчундуу роль ойнойт. 

Окуучулардын дүйнөсүндөгү ойлор, окуучулар-

га турмушту таанууга жардам берип, бул турмушту 

калыптандырып, аларга маданият жолун ачып берет. 

Турмуш – сыноо. Биз сыноонун түрдүү кырдаа-

лынан өтөбүз. Себеби, көп нерселердин жолун билүү 

керек. Талыкпастан үйрөнүү, аракеттенүү жаралганда 

гана сен кандайдыр бир турмуштун сыноосун четинен 

жеңген болосуң. Ошентип, азыр турмуш сыноосунун 

түрдүү талабынын бири жаш студенттерди келечекке 

туура багыттоо жана аны өстүрүү. Бул үчүн педагоги-

калык тажрыйба ар бир тараптан жетиштүү болушу 

керек. Ар кандай кырдаалда ал студентти түшүнө 

билүү жана анын турмуш шартын да эске алуу менен 

мамиле жасоо аны алдыга жетелейт деген педагогика-

лык көз карашымды билдире алам. Мен математика 

сабагын өтүүдө окуучуларды кызыктыруу үчүн жөн-

дөмдүүлүктөрүнө жараша окутууга аракет кылам. 

 Студенттердин логикалык ой-жүгүртүүлөрүн өс-

түрүү үчүн ар кандай кызыктуу табышмактарды, 

эсептерди чыгарууга, кроссворддорду түзүп, өз ал-

дынча иштөөгө чыгармачылык жөндөмдүүлүк-

төрүн өстүрүүгө аракет кылам. 

 Студенттердин ой-жүгүртүүлөрүн өстүргөндө га-

на алар жакшы турмушта жашаганга жетише алат. 

 Азыркы учурда жаңы методдор менен жакшы 

ийгиликтерге жетиштире алат. 

 "Окуу жана жазуу аркылуу сынчыл ойломду өстү-

рүү" деген программанын максаты чоң ийгилик-

терге алып келет. Студенттер өз алдынча класстар, 

синквейн түзүү, портфолио топтоо менен фанта-

зияларды жаратат. 

 Студенттерди ар дайым өз алдынча көп окуганга 

түрткү берип жеткирүү керек. 

 Студенттерди ийримдерде бат ойлондуруунун не-

гизги максаты - балдар бири-бирин туура угууга, 

бирөөнүн оюн сыйлай билүүгө, адилеттүү жашоо-

го мүмкүндүк алат. 

 Студенттерге терең билим берүүдө, башкача айт-

канда, негизги максат болуп, студенттердин чы-

гармачылык жөндөмдүүлүктөрүн жаратуу керек. 

Ошондуктан "Математика акылга акыл ко-

шот, логикалык ой-жүгүртүүгө үйрөтөт" делет. 

Айткандай эле студент ой-жүгүртүү аркылуу айлана-

чөйрөнү тааныйт. Ал аң-сезимине байланыштуу бо-

лот да, жеткен чекке чейин бара алат. Ой-жүгүртүү 

тез ылдамдыкта өтөт, анын ылдамдыгы 1 секундда 

300 миң километрге жетет. Ал эми элестетүү андай 

ылдамдыкка ээ эмес. 

Элестетүү аң-сезими адамга курчаган айлана-

чөйрө жөнүндө алгачкы информацияларды берсе, ой-

жүгүртүү анын ичинен керектүүсүн өзгөчө тандайт, 

бир объекти менен экинчи объектини салыштырат, 

алардын негизинде өзүнөн керектүү иш-аракеттерин 

пландаштырат. Башкача айтканда, ой-жүгүртүү чы-

ныгы дүйнөнүн адамдын аң-сезиминдеги активдүү 

чагылуусу. 

Студенттин ой-жүгүртүүсүнүн өнүгүшү менен 

анын сүйлөө речи дагы өнүгөт. Ой качан гана сөз ар-

кылуу ойлонгон адамга жана башка угуп жаткан 

адамдар аркылуу кабыл алынганда гана материалдык 

форманы алат. Жогорку өнүккөн ой-жүгүртүү сөздөн 

тышкары боло албайт, ал дайыма тил менен байла-

ныштуу, ал эми сөз ой-жүгүртүүнүн материалдык 

сырткы кабыгы [5]. 

Студенттин ой-жүгүртүүсү кандайча өнүгөт? 

Студент бир ой-жүгүртүүдөн экинчи ой-жүгүртүүгө 

кандайча келе алат? - деген суроолор берилет. Мате-

матикалык ой-жүгүртүүнүн стили төмөндөгүдөй са-

паттарга ээ: ийкемдүүлүк, активдүүлүк, максаттуу-

лук, эстеп калган нерселерди кайра иштеп чыгуу, ке-

нендик, тереңдик көз менен кароо, өзүн-өзү сыноо, 

ачыктык, тактык, оригиналдуулугу, тууралыгы, да-

лилдөөгө мүмкүнчүлүктүү. Математикалык ой-жү-

гүртүүнүн стили башка илимдер менен бирге дагы 

көп сапаттарга ээ. 

Адабияттар: 

1. Бекбоев И.Б. Азыркы сабакты даярдап өткөрүүнүн тех-

нологиясы. - Бишкек, 2011. - С. 28-31. 

2. Байденко В.И. Компетенции в профессиональном обра-

зовании. (К освоению компетентностного подхода). // 

Высшее образование в России. - 2004. - №11. - С.122-

125. 

3. Зикирова Г.А. Деловое отношение и профессиональная 

компетентность. / Наука, новые технологии и иновации 

Кыргызстана, №1. - Бишкек, 2019. - С. 19-21. 

4. Сластенин В.А. К вопросу о профессиограмме учителя 

общеобразовательной школы // Сов. Педагогика, 1973. - 

№5. - С. 58-64. 

5. Ходырева Н.Г. Методическая система становления 

готовности будущих учителей к формированию матема-

тической компетентности школьников [Текст]: автореф. 

... канд. пед.наук. - Волгоград, 2004. - С. 26. 

 

_________________________________________ 


